
6. oktober 2010

Inatsisartut  suleriaasianni  §  36  imm.  1  naapertorlugu  Naalakkersuisunut  apeqqutit  imaattut 
matumuuna saqqummiuppakka:

Naalakkersuisunut apeqqut: 
1. Nunatsinni  aatsitassanik  misissuiffinni,  misissuisut  misissugaat  qassit  uranimik 

akoqarpat?
2. Misissuiffinni taakkunani uran qanoq annertutigisoq akuua?

a. uani akissummi kissaatigaara misissuiffiit ataasiakkaarlugit uranimik akuisa 
annertussusaat nalunaarsorneqassasoq

3. Inuussutissarsiornermut Aatsitassarsiornermullu Naalakkersuisup aatsitassat uranip 
akuusinnaaneranik  qummut  killissarititaq  taakkartukkani  suunersoq 
nassuiaateqarfigisinnaavaa sumilu taanna killissarititaq atuarneqarsinnaanersoq?

4. Naalakkersuisup  aamma  aatsitassanik  misissuiffiit  pingasut  immikut  atii 
nalunaarutiginngikkaluarlugit  taavai  uranitalimmik  annertuallaammik  akoqartut. 
Misissuiffiit taakku suuppat?

(Inatsisartunut ilaasortaq Karl Lyberth, Siumut)

Tunngavilersuut:
Inuussutissarsiutinut Aatsitassarsionermullu Naalakkersuisoq ullumi pingasunngorneq 6. oktober 
akunnermi Naalakkersuisunut apeqquteqarfissaasumi arlaleriarluni oqaaseqartarpoq aatsitassanik 
misissuinissamut  akuersissutinit  89-iusunit  uran-imik  annertuallaartumik  akullit  taamaallaat 
pingasuinnaasut.

Inuussutissarsiornermut  Aatsitassarsiornermullu  Naalakkersuisup  arlaleriarluni  taamatut 
oqarneratigut  paasinarpoq  aatsitassarsiorluni  misissuiffiit  allat  tamarmik  aamma  uran-imik 
akoqartut.

Taamaattumik  paaserusunnarpoq  aatsitassarsiorluni  misissuiffinni  tamani  uran  qanoq 
annertutigisoq akuunersoq.

Taamatut aamma paaserusunnarpoq aatsitassanik misissuiffiit uran-imik annertuallaartumik akullit 
pingasut pineqartut sumiinnersut, taamatullu aamma paaserusunnarpoq suna uran-itaqarnissamut 
qummut killiliussaq qaangersimaneraat?

